КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаӧс стратегическӧя сӧвмӧдӧм да медтӧдчана проектъяс серти сӧвет йылысь
Коми Республикаӧс стратегическӧя сӧвмӧдан да медтӧдчана проектъяс олӧмӧ пӧртан удж бурмӧдӧм могысь Коми Республикаса Веськӧдлан котыр шуис:
1. Лӧсьӧдны Коми Республикаӧс стратегическӧя сӧвмӧдӧм да медтӧдчана проектъяс серти сӧвет да вынсьӧдны чинъяс серти сэтчӧ пырысьясӧс 1 №-а содтӧд серти.
2. Лӧсьӧдны Коми Республикаӧс стратегическӧя сӧвмӧдӧм да медтӧдчана проектъяс серти сӧветлысь президиум да вынсьӧдны чинъяс серти сэтчӧ пырысьясӧс 2 №-а содтӧд серти.
3. Вынсьӧдны Коми Республикаӧс стратегическӧя сӧвмӧдӧм да медтӧдчана проектъяс серти сӧвет йылысь положение 3 №-а содтӧд серти.
4. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




      Л. Максимова
Сыктывкар
2016 вося ӧшым тӧлысь 27 лун
610 № 
ВЫНСЬӦДӦМА
Коми Республикаса Веськӧдлан котырлӧн
2016 во ӧшым тӧлысь 27 лунся 610 №-а шуӧмӧн
(1 №-а содтӧд)
Коми Республикаӧс стратегическӧя сӧвмӧдӧм 
да медтӧдчана проектъяс серти
СӦВЕТӦ ПЫРЫСЬЯС
(чинъяс серти)
	Коми Республикаса Юралысь 
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветса веськӧдлысь 

	Коми Республикаса Веськӧдлан котырӧн Юрнуӧдысьӧс Медводдза вежысь
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветса веськӧдлысьӧс вежысь

	Коми Республикаса экономика министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветса кывкутысь секретар

	Коми Республикаса Каналан Сӧветса Веськӧдлысь (сёрнитчӧмӧн)
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикалӧн видзӧдан-арталан палатаса веськӧдлысь (сёрнитчӧмӧн)
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса Юралысьлӧн Администрацияӧн Юрнуӧдысь
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса Веськӧдлан котырӧн Юрнуӧдысьӧс вежысь – Коми Республикаса стрӧитчан, тариф, оланін да коммунальнӧй, туй овмӧс министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса Веськӧдлан котырӧн Юрнуӧдысьӧс вежысь – Россия Федерацияса Президент бердын Коми Республикаӧс пыр петкӧдлысь
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса Веськӧдлан котырӧн Юрнуӧдысь – Коми Республикаса промышленносьт, вӧр-ва озырлун, энергетика да транспорт министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса Веськӧдлан котырӧн Юрнуӧдысьӧс вежысь – Коми Республикаса видз-му овмӧс да потребительскӧй рынок министр 
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса Веськӧдлан котырӧн Юрнуӧдысьӧс вежысь – Коми Республикаса велӧдан, наука да том йӧз политика министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса сьӧм овмӧс министр 
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса йӧзлысь дзоньвидзалун видзан министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса культура, туризм да архив удж министр

	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса национальнӧй политика министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса эмбур да му йитӧдъяс министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса удж, уджӧн могмӧдан да социальнӧя доръян министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса юстиция министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаса вынйӧр сӧвмӧдан да спорт министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикалӧн Ӧтйӧза палатаса веськӧдлысь (сёрнитчӧмӧн)
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	Коми Республикаын асшӧр уджалысьяслысь инӧдъяс торъя дорйысь (сёрнитчӧмӧн)
	
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	«Сыктывкар» кар кытшлӧн администрацияса юрнуӧдысь (сёрнитчӧмӧн)
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь

	«Ухта» кар кытшлӧн администрацияса юрнуӧдысь (сёрнитчӧмӧн)
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветӧ пырысь.


ВЫНСЬӦДӦМА
Коми Республикаса Веськӧдлан котырлӧн
2016 во ӧшым тӧлысь 27 лунся 610 №-а шуӧмӧн
(2 №-а содтӧд)
Коми Республикаӧс стратегическӧя сӧвмӧдӧм 
да медтӧдчана проектъяс серти сӧветлӧн
ПРЕЗИДИУМӦ ПЫРЫСЬЯС
(чинъяс серти)
	Коми Республикаса Веськӧдлан котырӧн Юрнуӧдысьӧс Медводдза вежысь
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветлӧн президиумса веськӧдлысь

	Коми Республикаса экономика министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветса кывкутысь секретар

	Коми Республикаса Веськӧдлан котырӧн Юрнуӧдысьӧс вежысь – Коми Республикаса стрӧитчан, тариф, оланін да коммунальнӧй, туй овмӧс министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветлӧн президиумӧ пырысь

	Коми Республикаса Веськӧдлан котырӧн Юрнуӧдысьӧс вежысь – Коми Республикаса велӧдан, наука да том йӧз политика министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветлӧн президиумӧ пырысь

	Коми Республикаса Веськӧдлан котырӧн Юрнуӧдысьӧс вежысь – Россия Федерацияса Президент бердын Коми Республикаӧс пыр петкӧдлысь
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветлӧн президиумӧ пырысь

	Коми Республикаса Веськӧдлан котырӧн Юрнуӧдысьӧс вежысь – Коми Республикаса промышленносьт, вӧр-ва озырлун, энергетика да транспорт министр
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветлӧн президиумӧ пырысь

	Коми Республикаса Веськӧдлан котырӧн Юрнуӧдысьӧс вежысь – Коми Республикаса видз-му овмӧс да потребительскӧй рынок министр 
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветлӧн президиумӧ пырысь

	Коми Республикаса Юралысьлӧн Администрацияса Юрнуӧдысь 
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветлӧн президиумӧ пырысь

	Коми Республикаса сьӧм овмӧс министр 
	-
	Коми Республикаӧс стратегическӧя сӧвмӧдӧм да медтӧдчана проектъяс серти сӧветлӧн президиумӧ пырысь.

	
	
	


ВЫНСЬӦДӦМА
Коми Республикаса Веськӧдлан котырлӧн
2016 во ӧшым тӧлысь 27 лунся 610 №-а шуӧмӧн
(3 №-а содтӧд)
Коми Республикаӧс стратегическӧя сӧвмӧдӧм 
да медтӧдчана проектъяс серти сӧвет йылысь
ПОЛОЖЕНИЕ
1. Коми Республикаӧс стратегическӧя сӧвмӧдӧм да медтӧдчана проектъяс серти сӧвет (водзӧ – Сӧвет) лоӧ сӧвещайтчан органӧн, кутшӧмӧс лӧсьӧдӧма сы вылӧ, медым могмӧдны Коми Республикаса канму власьт органъяслысь, Коми Республикаын меставывса асвеськӧдлан органъяслысь, ӧтйӧза ӧтувъяслысь, научнӧй да мукӧд организациялысь ӧтувъя удж Коми Республикаӧс стратегическӧя сӧвмӧдӧмкӧд да Коми Республикаын медтӧдчана проектъяс олӧмӧ пӧртӧмкӧд йитчӧм юалӧмъяс видлалігӧн.
2. Аслас уджын сӧвет кутчысьӧ Россия Федерацияса Оланподулӧ, Россия Федерацияса нормативнӧй инӧда актъясӧ, Коми Республикаса Оланподулӧ, Коми Республикаса нормативӧй инӧда актъясӧ, а сідзжӧ тайӧ Положениеӧ.
3. Сӧвет йылысь положение да сэтчӧ пырысьясӧс вынсьӧдӧ Коми Республикаса Веськӧдлан котыр.
4. Сӧветлӧн шӧр могъясӧн лоӧны:
а) Коми Республикаӧс стратегическӧя сӧвмӧдан медшӧр нырвизьяс серти могъяс, медтӧдчана нырвизьяс да петкӧдласъяс дасьтӧм, олӧмӧ пӧртӧм да коланаӧн вӧчӧм серти Коми Республикаса Веськӧдлан котырлы вӧзйӧмъяс дасьтӧм, медыджыд могъяс, найӧс решитан ногъяс, этапъяс да формаяс серти подув туйвизьяс урчитӧм;
б) Коми Республикаӧс стратегическӧя сӧвмӧдан медшӧр нырвизьяс серти медтӧдчана проектъяс да уджтасъяс лыддьӧг Коми Республикаын лӧсьӧдӧм вылӧ медшӧр муртӧсъяс урчитӧм (водзӧ – медтӧдчана проектъяс да уджтасъяс);
в) Коми Республикаын медтӧдчана проектъяс да уджтасъяс олӧмӧ пӧртӧмкӧд йитчӧм юалӧмъяс видлалігӧн Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь, ӧтйӧза ӧтувъяслысь, научнӧй да мукӧд организациялысь уджсӧ ладмӧдӧм;
г) медтӧдчана проектъяс да уджтасъяс олӧмӧ пӧртӧмсӧ анализируйтӧм да донъялӧм, Коми Республикаса Веськӧдлан котырлы лӧсялана юкӧнъясын уджсӧ бурмӧдӧм серти, а сідзжӧ могъясӧн да проектъясӧн веськӧдлан медбур методъяс сӧвмӧдӧм серти вӧзйӧмъяс дасьтӧм;
д) Коми Республикаӧс стратегическӧя сӧвмӧдан медшӧр нырвизьясын Коми Республикалысь могъяс, медтӧдчана нырвизьяс да петкӧдласъяс шедӧдӧм серти, а сідзжӧ медтӧдчана проектъяс да уджтасъяс олӧмӧ пӧртӧм серти мониторинг котыртӧм.
5. Сӧвет сылы сетӧм могъяссӧ решитӧм вылӧ вермӧ:
а) урчитӧм пӧрадокын корны да босьтны Коми Республикаса канму власьт органъясысь, Коми Республикаын меставывса асвеськӧдлан органъясысь, ӧтйӧза ӧтувъясысь, научнӧй да мукӧд организациясысь колана материалъяс;
б) кывзыны аслас чукӧртчылӧмъяс вылын Коми Республикалӧн канму власьт органъясса, Коми Республикаын меставывса асвеськӧдлан органъясса чина йӧзӧс, ӧтйӧза ӧтувъясӧс, научнӧй да мукӧд организацияӧс петкӧдлысьясӧс;
в) урчитӧм пӧрадокын кыскыны юӧртан-аналитическӧй да экспертнӧй уджъясӧ наукчнӧй да мукӧд организацияӧс, а сідзжӧ туялысьясӧс да специалистъясӧс.
6. Сӧветӧ пырӧны Сӧветса веськӧдлысь, Сӧветса веськӧдлысьӧс вежысь, Сӧветса кывкутысь секретар да Сӧветӧ пырысьяс.
7. Сӧветлӧн удж серти быдлунъя юалӧмъяс решитӧм вылӧ да проектнӧй уджӧн веськӧдлан юкӧнын ладмӧдан-видзӧдан уджмогъяс збыльмӧдӧм вылӧ лӧсьӧдӧны Сӧветса президиум.
8. Сӧветса президиумлысь тэчассӧ вынсьӧдӧ Коми Республикаса Веськӧдлан котыр. Сӧветса президиумӧ пырӧны Сӧветса президиумӧн веськӧдлысь, Сӧветса президиумлӧн кывкутысь секретар да Сӧветса президиумӧ пырысьяс.
9. Сӧветса президиум:
а) вӧзйӧ Сӧветса чукӧртчылӧмъяс вылын видлалӧм вылӧ юалӧмъяс;
б) лӧсьӧдӧ медтӧдчана проектъяс да уджтасъяс лыддьӧг, донъялӧ найӧс збыльмӧдан позянлунсӧ;
в) лӧсьӧдӧ медтӧдчана проектъяслысь да уджтасъяслысь проектнӧй комитетъяс, индӧ медтӧдчана проектъяслысь да уджтасъяслысь кураторъясӧс да функциональнӧй заказчикъясӧс; 
г) лӧсьӧдӧ медтӧдчана проектъясӧн да уджтасъясӧн, проектъяслӧн портфельясӧн веськӧдлан органъяс Коми Республикаса нормативнӧй инӧда актъясӧн урчитӧм корӧмъяс серти;
д) примитӧ медтӧдчана проектъяс да уджтасъяс олӧмӧ пӧртӧмсӧ заводитӧм да помалӧм йылысь (та лыдын кадысь водзджык), медтӧдчана проектъясӧ да уджтасъясӧ вежсьӧмъяс пыртӧм йылысь медшӧр веськӧдлан помшуӧмъяс;
е) видлалӧ рискъяс да мытшӧдъяс, мыйяс йитчӧмаӧсь проектъяс да юалӧмъяс серти, кутшӧмъяс серти колӧ примитны веськӧдлан решениеяс, кутшӧмъясӧс петкӧдӧма Сӧветса президиумӧн видлалӧм вылӧ, уджъяс вӧчӧмкӧд;
ж) вынсьӧдӧ медтӧдчана проектъяс да уджтасъяс олӧмӧ пӧртӧм серти тӧдчана шӧракост да кывкӧрталан бӧртасъяс;
з) видзӧдӧ медтӧдчана проектъяс да уджтасъяс, проектъяслысь портфельяс олӧмӧ пӧртӧм бӧрся, а сідзжӧ донъялӧ проектнӧй уджын медшӧр петкӧдласъяс шедӧдӧмсӧ;
и) ладмӧдӧ Коми Республикаса канму власьт органъяслысь, Коми Республикаын меставывса асвеськӧдлан органъяслысь да организацияяслысь уджсӧ юалӧмъяс серти, кутшӧмъяс пырӧны Сӧветлӧн да Сӧветса президиумлӧн компетенцияӧ;
к) котыртӧ недыр кадся уджалан группаяс Сӧветӧ пырысьяс лыдысь, а сідзжӧ Коми Республикаса канму власьт органъяс, Коми Республикаын меставывса асвеськӧдлан органъяс да организацияяс петкӧдлысьяс лыдысь, кодъяс оз пырны Сӧветӧ, аналитическӧй да экспертнӧй уджъяс нуӧдӧм вылӧ Сӧветлы сетӧм могъяс серти;
л) индӧ проектъяслӧн портфельӧн веськӧдлысьӧс;
м) вынсьӧдӧ проектъяслысь портфель артмӧданторъяс да сылысь торъя мога петкӧдласъяс;
н) Коми Республикаса олӧмӧ пӧртысь власьт системаын органлӧн вӧзйӧмъяс подув вылын, коді збыльмӧдӧ дінму проектнӧй офислысь могъяс да уджмогъяс, примитӧ проектнӧй уджын участвуйтысьяс дорӧ ошкан мераяслӧн либӧ дисциплинарнӧя мыждан мераяслӧн коланлун йылысь помшуӧм да юӧртӧ индӧм помшуӧмъяс йылысь лӧсялана чина йӧзлы;
о) збыльмӧдӧ мукӧд мог, кутшӧмъясӧс сетӧма Сӧветса президиумлы Коми Республикаса нормативнӧй инӧда актъяс серти.
10. Сӧветлысь да Сӧветса президиумлысь уджсӧ збыльмӧдӧны чукӧртчылӧмъяс формаын.
11. Сӧветлысь чукӧртчылӧмъяссӧ нуӧдӧны очнӧя коланлун серти, но кварталнас ӧтчыдысь оз шочджыка.
12. Сӧветса президиумлысь чукӧртчылӧмъяссӧ нуӧдӧны очнӧя (тайӧ Положениелӧн 26 пунктын индӧм случайын – заочнӧя) коланлун серти.
13. Сӧветлысь, Сӧветса президиумлысь чукӧртчылӧмъяс нуӧдӧмсӧ лӧсялӧмӧн дасьтӧ да котыртӧ Сӧветса кывкутысь секретар, Сӧветлӧн президиумса кывкутысь секретар.
14. Сӧветса чукӧртчылӧмъяс вылын, Сӧветса президиумлӧн чукӧртчылӧмъяс вылын сёрнитанторъяс серти, корӧм йӧз серти вӧзйӧмъяссӧ лӧсялӧмӧн сетӧны Сӧветӧ пырысьяс, Сӧветса президиумӧ пырысьяс.
15. Сӧветлысь, Сӧветса президиумлысь чукӧртчылӧм нуӧдан кадпассӧ да чукӧртчылӧм вылын сёрнитанторсӧ лӧсялӧмӧн вынсьӧдӧны Сӧветса веськӧдлысь да Сӧветса президиумӧн веськӧдлысь.
16. Сӧветса кывкутысь секретар ыстӧ Сӧветӧ пырысьяслы, Сӧветса чукӧртчылӧм вылӧ корӧм йӧзлы Сӧветса чукӧртчылӧм вылын сёрнитанторсӧ Сӧветлысь чукӧртчылӧмсӧ нуӧдан лунӧдз дас уджалан лунысь оз сёрджык.
17. Сӧветса чукӧртчылӧм нуӧдан лунӧдз сизим уджалан лунысь оз сёрджык Сӧветӧ пырысьяс ыстӧны Сӧветса кывкутысь секретарлы Сӧветса чукӧртчылӧм кежлӧ колана материалъяс.
18. Сӧветса кывкутысь секретар юӧртӧ Сӧветӧ пырысьяслы да корӧм йӧзлы Сӧветса локтан чукӧртчылӧм нуӧдан кадпас, кад да места йылысь, ыстӧ налы колана документъяс да материалъяс Сӧветса чукӧртчылӧм нуӧдан лунӧдз куим уджалан лунысь оз сёрджык.
19. Сӧветса президиумлысь чукӧртчылӧмсӧ дасьтӧны тайӧ Положениелӧн 16-19 пунктъясӧн урчитӧм пӧрадокын.
20. Сӧветлӧн чукӧртчылӧмъяс, Сӧветса президиумлӧн чукӧртчылӧмъяс лыддьысьӧны тыр вынаясӧн, на вылӧ кӧ локтӧма Сӧветӧ пырысьясысь, Сӧветса президиумӧ пырысьясысь лӧсялӧмӧн джынсьыс абу этшаджык.
21.  Сӧветлысь чукӧртчылӧмъяссӧ нуӧдӧ Сӧветса веськӧдлысь, сійӧ кӧ абу, сылӧн тшӧктӧм серти – Сӧветса веськӧдлысьӧс вежысь. 
Сӧветса президиумлысь чукӧртчылӧмсӧ нуӧдӧ Сӧветса президиумӧн веськӧдлысь, сійӧ кӧ абу, сылӧн тшӧктӧм серти – Сӧветса президиумӧ пырысьясысь ӧти.
22. Сӧветлысь помшуӧмъяссӧ примитӧны восьса гӧлӧсуйтӧмӧн чукӧртчылӧм вылӧ локтӧм Сӧветӧ пырысьяс лыдысь унджык гӧлӧсӧн. Сэк, кор гӧлӧс лыдыс ӧткодь, вына гӧлӧс инӧдыс эм Сӧветса чукӧртчылӧм вылын веськӧдлысьлӧн.
23. Сӧветлысь помшуӧмъяссӧ оформитӧны сёрнигижӧдъясӧн, кутшӧмъясӧс кырымалӧ Сӧветса чукӧртчылӧм вылын веськӧдлысь. 
Сӧветса чукӧртчылӧмлӧн сёрнигижӧдын индӧны:
Сӧветлысь чукӧртчылӧм нуӧдан кадпас, места да кад;
Сӧветса чукӧртчылӧмын участвуйтысьясӧс, та лыдын корӧм йӧзӧс;
видлалан юалӧмъяс;
вӧзйӧмъяс да пасйӧдъяс, кутшӧмъясӧс висьталӧма видлалан юалӧмъяс йылысь сёрнитігӧн;
видлалан юалӧмъяс серти гӧлӧсуйтӧмлысь бӧртасъяс;
Сӧветлысь помшуӧмъяс да тшӧктӧмъяс лыддьӧг збыльмӧдан кадколастъяс да кывкутысь збыльмӧдысьясӧс индӧмӧн.
24. Сӧветса чукӧртчылӧмлысь сёрнигижӧдсӧ оформитӧ Сӧветса кывкутысь секретар чукӧртчылӧм нуӧдан лунсянь вит уджалан лунысь оз сёрджык да чукӧртчылӧм нуӧдан лунсянь дас уджалан лунысь оз сёрджык ыстӧ Сӧветӧ пырысьяслы, Коми Республикаса олӧмӧ пӧртысь власьт системаын органъяслы, мукӧд колана органлы да организациялы.
25. Сӧветса президиумлӧн чукӧртчылӧм вылын видлалантор, Сӧветса президиумлӧн чукӧртчылӧмлысь сёрнигижӧд оформитӧм, сёрнигижӧдсӧ Сӧветса президиумӧ пырысьяслы да мукӧд колана йӧзлы ыстӧм серти Сӧветса президиумлысь помшуӧмъяс примитан пӧрадоксӧ збыльмӧдӧны тайӧ Положениелӧн 23-24 пунктъясӧн урчитӧм пӧрадокын. 
26. Сэк, кор абу позянлун видлавны медтӧдчана проектъяс да уджтасъяс серти веськӧдлан документъяссӧ Сӧветса президиумлӧн очнӧй чукӧртчылӧм вылын, веськӧдлан документъяссӧ позьӧ сӧгласуйтны да вынсьӧдны заочнӧя Сӧветлӧн президиумӧ пырысьяслы юасян листъяс, а сідзжӧ мукӧд материал ыстӧмӧн. Веськӧдлан документъяс Сӧветса президиумӧн заочнӧя видлалӧм вылӧ петкӧдӧм йылысь помшуӧмсӧ примитӧ Сӧветса президиумӧн веськӧдлысь.
Юасян лист гижигӧн Сӧветса президиумӧ пырысьлы колӧ ӧти ногӧн петкӧдлыны ассьыс видзӧдлассӧ Сӧветса президиумӧн вӧзъян помшуӧм серти, сыкӧд «сӧглас» либӧ сылы «паныд» гӧлӧсуйтӧмӧн. Сӧветса президиумӧ пырысьӧн кырымалӧм юасян листсӧ ыстӧны Сӧветса президиумлӧн кывкутысь секретарлы сійӧс босьтан лунсянь вит уджалан лунысь оз сёрджык.
27. Заочнӧя гӧлӧсуйтігӧн Сӧветса президиумлысь помшуӧмсӧ примитӧны Сӧветса президиумӧ пырысьяслӧн ӧтувъя лыдысь унджык гӧлӧсӧн. Сэк, кор гӧлӧс лыдыс ӧткодь, вына гӧлӧс инӧдыс эм Сӧветса президиумӧн веськӧдлысьлӧн.
28. Сӧветса президиумлысь помшуӧмсӧ, кутшӧмӧс примитӧма заочнӧя гӧлӧсуйтӧм бӧрын, оформитӧны сёрнигижӧдӧн тайӧ Положениелӧн 25 пунктӧн урчитӧм пӧрадокын.
29. Сэк, кор веськӧдлан документъяс вынсьӧдӧм вӧсна заочнӧя гӧлӧсуйтіс Сӧветса президиумлӧн ӧтувъя лыдысь джынсьыс этшаджык, та бӧрын тайӧ юалӧмсӧ видлалӧны Сӧветса президиумлӧн очнӧя чукӧртчылан пӧрадокын.
30. Помшуӧм либӧ тшӧктӧм збыльмӧдӧм йылысь юӧр найӧс збыльмӧдӧм вӧсна кывкутысь йӧз ыстӧны лӧсялӧмӧн Сӧветса кывкутысь секретарлы либӧ Сӧветса президиумлӧн кывкутысь секретарлы Сӧветса чукӧртчылӧм серти сёрнигижӧдын, Сӧветса президиумлӧн чукӧртчылӧм серти сёрнигижӧдын лӧсялӧмӧн пасйӧм кадпасысь оз сёрджык.
Сэк, кор Сӧветӧн примитӧм помшуӧмъяссӧ либӧ тшӧктӧмъяссӧ абу збыльмӧдӧма либӧ збыльмӧдӧма абу колана ногӧн, Сӧветса кывкутысь секретар юӧртӧ та йылысь Сӧветлы матысса чукӧртчылӧм вылын.
31. Сэк, кор Сӧветса президиумӧн примитӧм помшуӧмъяссӧ либӧ тшӧктӧмъяссӧ оз збыльмӧдны либӧ збыльмӧдӧны оз колана ногӧн, Сӧветса президиумлӧн кывкутысь секретар юӧртӧ та йылысь Сӧветса президиумлы Сӧветса президиумлӧн матысса чукӧртчылӧм вылын.
32. Коланлун дырйи Сӧветлысь, Сӧветса президиумлысь помшуӧмъяссӧ пӧртӧны олӧмӧ Коми Республикаса Юралысьлӧн, Коми Республикаса Веськӧдлан котырлӧн помшуӧм балаясӧн, кутшӧмъясӧс сетӧны урчитӧм пӧрадокын лӧсялӧмӧн Коми Республикаса Юралысьлы, Коми Республикаса Веськӧдлан котырлы видлалӧм вылӧ.
33. Сӧветлысь помшуӧмъяс да Сӧветса президиумлысь помшуӧмъяс збыльмӧдӧм бӧрся лӧсялӧмӧн видзӧдӧны Сӧветса кывкутысь секретар да Сӧветлӧн президиумса кывкутысь секретар.
34. Сӧветлысь да Сӧветса президиумлысь уджсӧ котыртӧмӧн могмӧдӧ Коми Республикаса экономика министерство, а Сӧветлысь да Сӧветса президиумлысь уджсӧ техническӧя могмӧдӧ Коми Республикаса Юралысьлӧн Администрация.

